
 
 
 
 
 
 
 
 
 
NOTULE VAN ‘N VERGADERING VAN DIE SWARTLAND MUNISIPALE RAAD GEHOU IN DIE 
STADSAAL, MALMESBURY OP DONDERDAG, 27 OKTOBER 2022 OM 10:00 
 
TEENWOORDIG: 
 
Speaker, rdh M A Rangasamy 

Uitvoerende Burgemeester, rdh J H Cleophas 
Uitvoerende Onderburgemeester, rdl J M de Beer 

 
 RAADSLEDE:  
 

Bess, D G (DA) Papier, J R (GOOD) 
Booysen, A M (VF+) Penxa, B J (ANC) 
Daniels, C (DA) Pieters, C (ANC) 
Duda, A A (EFF) Pypers, D C (DA) 
Fortuin, C (ANC) Smit, N (DA) 
Jooste, R J (DA) Soldaka, P E (ANC) 
Le Minnie, I S (DA) Van Essen, T (DA) 
Ngozi, M (ANC) Van Zyl, M (DA) 
  

 
Beamptes: 
Munisipale Bestuurder, mnr J J Scholtz 
Direkteur: Elektriese Ingenieursdienste, mnr T Möller 
Direkteur: Finansiële Dienste, mnr M A C Bolton 
Direkteur: Beskermingsdienste, mnr P A C Humphreys 
Direkteur: Siviele Ingenieursdienste, mnr L D Zikmann 
Direkteur: Korporatiewe Dienste, me M S Terblanche 
Direkteur: Ontwikkelingsdienste, me J S Krieger 
Bestuurder: Sekretariaat en Rekords, me N Brand 

 
1. OPENING 

 
Die Speaker verwelkom die Uitvoerende Burgemeester, raadsdames, raadshere, raadslede en 
amptenare.   
 
Die Munisipale Bestuurder open die vergadering met skriflesing en gebed op die versoek van 
die Speaker. 
 
Die Speaker dra sy gelukwense oor aan raadslede en amptenare wat die afgelope tyd verjaar het. 

 
2. VERLOF TOT AFWESIGHEID 
 

Verlof tot afwesigheid word verleen aan rdle E C O’Kennedy, G Vermeulen, A K Warnick en rdh 
B J Stanley. 

 
3. AFVAARDIGINGS/VERKLARINGS EN MEDEDELINGS/VOORLEGGINGS 

 
Geen. 
  

4. NOTULES VIR BEKRAGTIGING 
 

4.1/... 
 

 



4.1 NOTULE VAN ‘N GEWONE RAADSVERGADERING GEHOU 28 JULIE 2022 
 
BESLUIT 
(op voorstel van rdl N Smit, gesekondeer deur rdl D G Bess) 

 
Dat die notule van ‘n Gewone Raadsvergadering gehou op 28 Julie 2022 goedgekeur 
en deur die Speaker onderteken word. 
 

4.2 NOTULE VAN ‘N GEWONE RAADSVERGADERING GEHOU OP 25 AUGUSTUS 
2022 

 
 BESLUIT 
 (op voorstel van rdl N Smit, gesekondeer deur rdl D G Bess) 
 
 Dat die notule van ‘n Spesiale Raadsvergadering gerhou op 25 Augustus 2022 

goedgekeur en deur die Speaker onderteken word. 
 
5. VERSLAGDOENING INSAKE GEDELEGEERDE BESLUITNEMING DEUR DIE 

UITVOERENDE BURGEMEESTER 
 

BESLUIT 
 

Dat kennis geneem word van die Uitvoerende Burgemeester se besluite ingevolge gedelegeerde 
bevoegdheid, soos vervat in die onderstaande notules: 
 
5.1 NOTULE VAN ‘N GEWONE VERGADERING VAN DIE UITVOERENDE 

BURGEMEESTERSKOMITEE GEHOU OP 13 JULIE 2022 
   
5.2 NOTULE VAN ‘N GEWONE VERGADERING VAN DIE UITVOERENDE 

BURGEMEESTERSKOMITEE GEHOU OP 17 AUGUSTUS 2022 
 saamgelees met 
 
 NOTULES VAN PORTEFEULJEKOMITEEVERGADERINGS GEHOU OP 10 

AUGUSTUS 2022 
 
5.3 NOTULE VAN ‘N SPESIALE VERGADERING VAN DIE UITVOERENDE 

BURGEMEESTERSKOMITEE GEHOU OP 22 SEPTEMBER 2022 
saamgelees met 

 
 NOTULES VAN PORTEFEULJEKOMITEEVERGADERINGS GEHOU OP 14 

SEPTEMBER 2022 
 

6. VERSLAGDOENING INSAKE GEDELEGEERDE BESLUITNEMING DEUR DIE MUNISIPALE 
BESTUURDER 

 
BESLUIT 

 
Dat kennis geneem word van die Munisipale Bestuurder se besluite ingevolge gedelegeerde 
bevoegdheid, soos vervat in die onderstaande notules:  

 
6.1 NOTULE VAN ‘N VERGADERING VAN DIE BODBEOORDELINGSKOMITEE 

GEHOU OP 16 AUGUSTUS 2022 
6.2 NOTULE VAN ‘N VERGADERING VAN DIE BODBEOORDELINGSKOMITEE 

GEHOU OP 22 AUGUSTUS 2022 
6.3 NOTULE VAN ‘N VERGADERING VAN DIE BODBEOORDELINGSKOMITEE 

GEHOU OP 13 SEPTEMBER 2022 
 
7. SAKE VOORTSPRUITEND UIT DIE NOTULES 
 

Geen. 
 
8. SAKE VIR BESPREKING 
 
 8.1/... 



 8.1 AANVAARDING VAN DIE VERORDENING INSAKE BEHEER OOR ONDERNEMINGS 
WAT DRANK AAN DIE PUBLIEK VERKOOP (1/1) 

   
  Die konsep Verordening insake die Beheer oor Ondernemings wat Drank aan die Publiek 

verkoop is op  25 Augustus 2022 aan die Raad voorgelê vir doeleindes om die publieke 
deelnameproses te deurloop. 

 
  Daar is geen kommentaar/insette ontvang teen die sperdatum van 23 September 2022 

nie. 
 
  Die Uitvoerende Burgemeesterskomitee het op 18 Oktober 2022 die verordening 

oorweeg vir voorlegging aan die Raad. 
 
  Die Speaker bring die aangeleentheid tot stemming en word –  
 
  EENPARIG BESLUIT 
  (op voorstel van rdl N Smit, gesekondeer deur rdd M van Zyl) 
 

(a) Dat die volgende verordening aangeneem word deur die Raad, om in werking te 
tree op datum van afkondiging in die Provinsiale Koerant: 
• Swartland Munisipaliteit:  Verordening insake Beheer oor Ondernemings 

wat Drank aan die Publiek verkoop; 
 
(b) Dat boetes vir oortredings van die verordening vasgestel word deur die 

Departement van Justisie. 
 
 8.2 KWARTAALVERSLAG (ARTIKEL 52 VAN MFMA): JULIE TOT SEPTEMBER 2022 

(7/1/2/2-2) 
 

 Die voorlegging van die kwartaalverslag aan die Raad word voorgeskryf deur artikel 
52(d) van die Wet op Plaaslike Regering: Munisipale Finansiële Bestuur, Wet 56 van 
2003 (MFMA).   
 
Die kwartaalverslag is op 25 Oktober 2022 aan die Munisipale Publieke Verantwoord-
baarheidskomitee (MPAC) voorgelê vir bespreking as deel van laasgenoemde se 
oorsigrol. 
 

  BESLUIT 
  (op voorstel van rdl D C Pypers, gesekondeer deur rdl C Daniels) 
 

Dat die Raad kennis neem van die aangehegte kwartaalverslag, soos voorgeskryf deur 
artikel 52 van die Wet op Munisipale Finansiële Bestuur, Wet 56 van 2003 ten opsigte 
van die implementering van die begroting sowel as die prestasie teenoor die Topvlak 
Dienslewering- en Begrotingimplementeringsplan van die Munisipaliteit vir die periode 1 
Julie tot 30 September 2022. 
 

8.3 SWARTLAND MUNISIPALITEIT: HERSIENING VAN DIENSSTAAT (4/1/1/2//1) 
 
 Die Munisipaliteit se diensstaat is in terme van die Plaaslike Regering: Munisipale 

Personeelregulasies, Nr 890 en Nr 891 gedateer 20 September 2021 hersien. 
 
 Die Munisipale Bestuurder behandel die verslag en bevestig dat die bestaande 

organisatoriese struktuur, gegewe die konserwatiewe benadering tot die vulling van 
vakatures en uitbreiding van die struktuur, grotendeels in lyn is met die maatstawwe soos 
voorgeskryf deur die Personeelregulasies. 

 
 Die Munisipale Bestuurder verwys na die lys van nuwe poste en noem dat hierdie 

behoeftes oor ‘n termyn ingefasseer sal word. Daar mag egter nie poste op die 
organisatoriese struktuur geplaas word wat nie befonds is nie en daarom sal daar 
geleentheid wees met die goedkeuring van die Geïntegreerde Ontwikkelingsplan om die 
organisatoriese struktuur dienooreenkomstig te hersien. 

 
 Die Speaker bring/... 
 



8.3/... 
 Die Speaker bring die aangeleentheid tot stemming en word dit beslis (in die afwesigheid 

van vier (4) raadslede) met elf (11) stemme ten gunste van die implementering van die 
hersiende diensstaat met die res van die raadslede wat buite stemming bly. 

 
 BESLUIT 
 (op voorstel van rdh J H Cleophas, gesekondeer deur rdl N Smit) 

 
(a) Dat die Raad kennis neem van die kommentaar en besware van die vakbonde 

soos geopper tydens die vergadering van die Plaaslike Arbeidsforum gehou op 20 
Oktober 2022; 

 
(b) Dat die Raad kennis neem van die werkgewer se voorneme om die kommentare 

rakende die Departement Verkeer/Wetstoepassingbedryf en Voertuig-
lisensiëringsadministrasie sowel as die Departement Siviele Bedryf en 
Onderhoud, Afdeling Riool en Afvalwaterbehandelingsaanleg teen ‘n latere datum 
aan te spreek; 

 
(c) Dat die Raad die hersiening van die diensstaat goedkeur vir implementering met 

ingang van 1 Januarie 2023. 
 
 
 
GETEKEN:  
SPEAKER  

